
ᐃᒪᕐᐲᑦ ᓴᐳᒻᒥᔭᐅᓂᖏᑦᑕ ᐸᕐᓇᓯᒪᐅᑎᖓ 

ᐱᐅᓯᒋᐊᕆᓂᖅ ᑐᓂᐅᖅᑲᑕᐅᓲᖑᓂᖏᓐᓂᒃ ᓂᐅᕕᐊᑦᓴᓂᒃ 

ᐃᒪᕐᐱᑯᑦ ᐅᑭᐅᕐᑕᑐᒥ 

ᑐᓂᔨᐅᖅᑲᓂᖅ ᓂᐅᕕᐊᑦᓴᓂᒃ ᐃᒪᕐᐱᑯᑦ ᖃᐅᔨᒪᔭᐅᔪᖅ ᐃᒪᕐᐱᑯᑦ 

ᐅᒥᐊᕐᔪᐊᓂᐊᕐᓂᖅ ᐊᒻᒪᓗ ᑐᓂᐅᖅᑫᒋᐊᓪᓛᓂᖅ ᐱᑦᔪᔨᓂᕐᒥᒃ. ᓯᑦᔭᒥ 

ᓄᓇᓖᑦ ᑲᓇᑕᐅᑉ ᐅᑭᐅᕐᑕᑐᖓᓂᒃ ᑕᕐᕋᒥᓪᓗ ᑕᑎᖃᓲᖑᕗᑦ 

ᐃᒪᕐᐱᑯᑦ ᐅᒥᐊᕐᔪᐊᓂᐊᕐᓂᒥᒃ ᐊᒻᒪᓗ ᑐᓂᐅᖅᑫᒋᓪᓛᓂᒃᑯᑦ 

ᐱᑦᔪᔨᓂᕐᒥᒃ. ᖃᖓᑦᑕᔫᒃᑯᑦ ᐱᑦᔪᔭᐅᓂᖅ ᐊᑭᑐᔪᒻᒪᕆᐅᕗᖅ, ᑌᒣᒻᒪᑦ 

ᓂᐅᕕᐊᑦᓭᑦ ᑕᕐᕋᓕᐊᕐᑕᐅᓲᑦ ᐅᒥᐊᕐᔪᐊᑯᒃ. 

 

ᐅᒥᐊᕐᔪᐊᓂᐊᕐᓂᒻ ᐅᑭᐅᕐᑕᑐᒥᒃ ᐊᑦᓱᕈᕐᓇᑑᕗᖅ. ᐅᑭᐅᕐᑕᑐᒥ 

ᑕᕐᕋᒦᑦᑐᐃᑦ ᓄᓇᓖᑦ ᐅᐸᑲᓪᓚᓇᖕᖏᑑᑦᓱᑎᑦ ᐊᑦᓱᕈᕐᓇᑑᕗᑦ 

ᐅᐸᒐᓱᒋᐊ ᓯᑯᐃᑦ ᐱᑦᔪᑎᒋᑦᓱᒋᑦ. ᐅᒥᐊᕐᔪᐊᓂᐊᕈᑏᑦ ᐱᖁᑎᒻᒪᕆᖏᑦ 

ᐱᑲᓪᓚᖃᔭᕐᓇᖏᑦᑐᑦ, ᐊᒻᒪᓗ ᐅᒥᐊᕐᔪᐊᓂᐊᕐᓇᖅ 

ᑐᓂᐅᖅᑫᒋᐊᓪᓛᕈᓐᓇᓂᕐᓗ ᓀᑦᑑᓱᓂ. 

ᐊᑦᑕᓇᕐᑐᒨᕐᑎᓯᑦᑌᓕᓂᕐᒧᑦ ᐱᖁᑏᑦ ᐊᒻᒪᓗ ᐄᒐᕐᕕᒥᑦ ᐱᖁᑎᒻᒪᕇᑦ 

ᐅᑭᐅᕐᑕᑑᑉ ᓄᓇᓕᖏᓐᓂᒃ ᐱᒋᐊᕐᑎᓯᐅᑎᒃ ᐱᖓᔪᖓ ᑐᑦᓯᕋᐅᑎᒃ 

ᒪᓂᔨᒍᑎᓄᑦ, ᐃᒻᒪᖃᐅᑎᓕᐅᕐᓯᒪᔪᒍᑦ 60ᒥᓕᐊᓂᒃ ᐱᐅᓯᒋᐊᕆᓂᕐᒧᑦ 

ᐅᒥᐊᕐᔪᐊᓂᐊᕐᓂᒥᒃ ᐊᒻᒪᓗ/ᐅᕝᕙᓘᓐᓃᑦ ᑐᓂᐅᖅᑫᒋᐊᓪᓛᖅ 

ᓄᓇᓕᓐᓄᑦ ᑕᑎᒋᔭᖃᕐᑐᓄᑦ ᑐᓂᐅᖅᑲᑕᐅᒋᐊᓪᓛᒋᐊᖃᕐᓂᒥᒃ 

ᐆᑦᑑᒋᓗᒋᑦ ᓄᓀᑦ ᓄᓇᑦᓯᐊᒦᑦᑐᑦ, ᓄᓇᕘᑦᒥ, ᓄᓇᕕᒻᒥ (ᑯᐯᒃ 

ᑕᕐᕋᖓ), ᐊᒻᒪᓗ ᓄᓇᑦᓯᐊ ᕗᑦ (ᑕᕐᕋᖓᑕ ᖃᕙᖕᖓᓂᖓᓂᒃ 

ᓛᐸᑐᐊᒥ).  

 

ᓱᓇᓃᑦ ᓴᓇᕕᑕ 

ᑕᒃᑰᓇ ᐱᒋᐊᕐᑎᓯᐅᑎᒃᑯᑦ, ᓴᐳᒻᒥᓯᓚᖓᔪᒍᑦ ᐃᒪᕐᐱᕗᑦᑕ 

ᐊᕙᑎᖓᓂᒃ ᐊᒻᒪᓗ ᐱᐅᓯᒋᐊᕐᕈᓐᓇᓯᓗᒍ ᐊᑦᑕᓇᕐᑐᒦᑦᑎᓯᑦᑌᓕᓂᖅ 

ᐊᒻᒪᓗ ᐃᖏᕐᕋᓯᐊᕈᓐᓇᓂᖓ ᑐᓂᐅᖅᙯᒋᐊᓪᓛᓂᐅᑉ ᐅᑭᐅᕐᑕᑐᒥᒃ 

ᐊᒻᒪᓗ ᐅᑭᐅᕐᑕᑑᑉ ᓄᓇᓕᖏᓐᓂᒃ ᐃᒻᒪᖃᐅᑎᓕᐅᕐᓂᑯᑦ ᐱᖁᑎᓂᒃ 

ᐊᒻᒪᓗ ᐱᖁᑎᒻᒪᕆᓐᓂᒃ ᐆᑦᑑᑎᒋᓗᒋᑦ:  

• ᐱᓇᓱᐊᕐᕖᑦ ᐃᓂᓪᓚᑎᕆᓂᕐᒧᑦ ᐊᒻᒪᓗ ᓴᓂᕐᕓᓂᕐᒧᑦ 

ᓂᐅᕕᐊᑦᓴᓂᒃ 

• ᐱᑐᕝᕖᑦ ᐊᒻᒪᓗ ᑭᓴᕐᕖᑦ ᐃᑲᔪᕐᓯᐅᑎᐅᓚᖓᑎᓪᓗᒋᑦ 

ᐅᒥᐊᕐᔪᐊᓄᑦ ᓯᒃᑭᑖᓗᓐᓄᓗ ᕿᑲᕐᑎᓯᓂᕐᒧᑦ ᓯᑦᔭᒥ, 

ᓯᓚᕐᓂᓗᑦᑐᒥ ᐱᓗᐊᕐᑐᖅ 

• ᐅᕐᓱᐊᓗᓕᕆᐅᑏᑦ ᐱᖁᑎᒻᒪᕆᖏᑦ ᓅᑎᕆᓂᕐᒧᑦ ᐅᕐᓱᐊᓗᓐᓂᒃ 

ᓯᒃᑭᑖᓗᒻᒥᒃ ᓄᓇᓕᓐᓄᑦ ᐊᑦᑕᓇᖕᖏᑐᒃᑯᑦ ᐃᖏᕐᕋᓯᐊᕐᓂᑯᓪᓗ 

• ᐅᒥᐊᕐᔪᐊᓂᐊᕐᕕᐅᑉ ᐃᓂᖏᑦ ᐃᓚᐅᑎᓪᓗᒋᑦ ᓭᒍᐃᑦ, ᐃᑯᒣᑦ, 

ᐊᒻᒪᓗ ᐊᓪᓚᓯᒪᔪᐃᑦ ᐊᑦᑕᓇᖕᖏᑐᒥᒃ ᐱᓇᓱᕝᕕᖃᕐᑎᓯᓂᒃᑯᑦ 

• ᐊᑦᑕᓇᖕᖏᑐᒨᕐᑎᓯᑦᑌᓕᓂᕐᒧᑦ ᐱᖁᑏᑦ ᐆᑦᑑᑎᒋᓗᒋᑦ 

ᐅᕐᓱᐊᓗᓐᓂᒃ ᐃᑉᐱᒍᓱᒍᑏᑦ ᐊᒻᒪᓗ ᓈᓚᐅᑏᑦ 

ᑐᓴᐅᒪᖃᑎᒌᑦᑎᓯᒍᓐᓇᓂᕐᒧᑦ ᓱᔪᖃᑦᓴᓂᕐᐸᑦ 

ᐱᓇᓱᐊᖃᑎᖃᕐᑐᒍᑦ ᐃᓄᓐᓂᒃ ᐊᒻᒪᓗ ᓄᓇᖃᖅᖄᓯᒪᔪᓂᒃ, 

ᓄᓇᑦᓯᐊᑉ ᑲᕙᒪᒃᑯᖏᓐᓂᒃ, ᓄᓇᕘᑦ, ᓄᓇᕕᒃ, ᓄᓇᑦᓯᐊᕗᑦ, ᐊᒻᒪᓗ 

ᓄᓇᓖᑦ ᐱᕕᑦᓴᖃᕐᑎᓯᐊᕈᓐᓇᖁᓪᓗᒋᑦ ᐱᒋᐊᓕᖏᓐᓂᒃ.  

 

ᑲᓇᑕᐅᑉ ᖃᕙᖕᖓᓂᖓᓃᑦᑐᑦ ᐅᑭᐅᕐᑕᑐᒥ, ᓂᐅᕕᐊᑦᓭᑦ 

ᐱᓲᒃ ᒪᓐᑐᔨᐊᒥ ᐅᕝᕙᓘᓐᓃᑦ ᑯᐯᒃ ᓯᑎᒥ ᐅᒥᐊᕐᔪᐊᑯᑦ 

ᓯᑦᔭᓕᐊᕐᑕᐅᓱᑎᑦ ᓯᑦᑭᑖᓗᒃᑯᑦᕐ. ᐅᐊᓕᓂᕐᒥᐅᑦ ᐅᑭᐅᕐᑕᑐᒥᒃ, 

ᓂᐅᕕᐊᑦᓭᑦ ᐅᓯᔭᐅᓲᑦ ᒥᑭᐊᓐᓯᐅᑉ ᑰᖓᓄᑦ ᐱᑦᓱᓂ ᙯ 

ᑰᖓᓂᒃ ᓯᒃᑭᑖᓗᒃᑯᑦ. 

 

ᐊᑦᑕᓇᕐᑐᒨᕐᑎᓯᑦᑌᓕᓂᕐᒧᑦ ᐱᖁᑏᑦ ᐊᒻᒪᓗ ᐄᒐᕐᕕᒥᑦ ᐱᖁᑎᒻᒪᕇᑦ ᐅᑭᐅᕐᑕᑑᑉ 

ᓄᓇᓕᖏᓐᓂᒃ  

ᐊᑦᑕᓇᕐᑐᒨᕐᑎᓯᑦᑌᓕᓂᕐᒧᑦ ᐱᖁᑏᑦ ᐊᒻᒪᓗ ᐄᒐᕐᕕᒥᑦ ᐱᖁᑎᒻᒪᕇᑦ 

ᐅᑭᐅᕐᑕᑑᑉ ᓄᓇᓕᖏᓐᓂᒃ ᐱᒋᐊᕐᑎᓯᐅᑎᒃ ᐊᐅᓚᑦᔭᒋᐊᓪᓛᕈᑎᐅᕗᖅ 

ᑲᕙᒪᑐᖃᒃᑯᑦ ᐊᑑᑎᔭᖓᑦ ᓴᐳᒻᒥᓯᓂᕐᒧᑦ ᓯᑦᔭᑎᓐᓂᒃ ᐅᒥᐊᓪᓗ 

ᐊᖅᑯᑎᒋᔭᖏᓐᓂᒃ. ᑲᕙᒪᒃᑯᑦ ᐃᒻᒪᖃᐅᑎᓕᐅᕐᓯᒪᔪᑦ $3.5 ᐱᓕᐊᓂᒃ 

ᐃᒪᕐᐲᑦ ᓴᐳᒻᒥᔭᐅᓂᖏᑦᑕ ᐸᕐᓇᓯᒪᐅᑎᖓ, ᑲᓇᑕᒥ ᖃᓄᕐᑑᕈᑎᒃ 

ᓄᐃᑦᓯᓂᕐᒧᑦ ᓯᓚᕐᔪᐊᒥ-ᓯᕗᓕᕐᓂᑯᑦ ᐃᒪᕐᐱᒥᒃ 

ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐋᖅᑭᓱᕐᓯᒪᐅᑎᖏᓐᓂᒃ ᑐᓂᓯᒍᓐᓇᑐᒥᒃ 

ᒪᑭᑕᒐᓱᐊᕐᓂᒥᒃ ᐱᕕᑦᓴᖃᕐᑎᓯᓂᒃᑯᑦ ᑲᓇᑕᒥᐅᓂᒃ ᐅᓪᓗᒥ, ᓴᐳᒻᒥᓱᒍ 

ᓯᑦᔭᕆᔭᕗᑦ ᓯᕗᓂᑦᑎᓄᑦ ᙯᔪᒧᑦ. 


